
REPUBLIKA E SHQIPËRISË 

KOMISIONI I PROKURIMIT PUBLIK 

 

V E N D I M   

  

K.P.P.691/2019 

 

Komisioni i Prokurimit Publik, i përbërë nga: 

 

Evis Shurdha   Kryetar 

Vilma Zhupaj   Anëtar 

Lindita Skeja   Anëtar 

Merita Zeqaj   Anëtar 

 

Në mbledhjen e datës 05.11.2019 shqyrtoi ankesën me: 

 

Objekt: Shfuqizimin e vendimit të KVO-së mbi skualifikimin 

e ofertës së bashkimit të operatorëve ekonomikë 

“Avduli” shpk & “Bahas” shpk nga procedura e 

prokurimit “Procedurë e Hapur”, me nr. REF-

23058-05-21-2019, me objekt  “Rehabilitimi i 

kanalit ujites U.3-15  U.3-15/4 U.3-15/5 ne fshatin 

Fier i Ri Njesia Administrative Krutje”, me fond 

limit 15,152,568 leke pa tvsh, zhvilluar në datën 

26.06.2019 nga autoriteti kontraktor, Ndermarrja e 

Pasurise Publike, Bashkia Lushnjë. 

 

Ankimues:    BOE “Avduli” shpk & “Bahas “shpk 

Lagjia “10 Korriku”, Rruga “Perlat Rexhepi”, objekt 

3 katësh, nr.4, Kati.I, Vlorë   

 

Autoriteti Kontraktor: Ndërmarrja e Pasurisë Publike, Bashkia Lushnjë 

Lagjja “Gafurr Muco” Lushnjë  

 

Subjekt i Interesuar:   “Euro-Alb” shpk 

Lagjja Minatori, Rruga e Spitalit, Pallati nr.12, 

Shk.1, Kati 5, Ap.15, Bulqizë 

Baza Ligjore: Ligji nr. 9643 datë 20.11.2006 “Për Prokurimin 

Publik”, i ndryshuar, neni 19/1 e vijues, Vendimi i 

Këshillit të Ministrave nr. 914, datë 29.12.2014 “Për 

Miratimin e Rregullave të Prokurimit Publik”, i 

ndryshuar, Vendimi i Komisionit të Prokurimit 

Publik nr. 596/2018, datë 12.09.2018 “Për miratimin 

e rregullave “Për Organizimin dhe Funksionimin e 

Komisionit të Prokurimit Publik 

 

Komisioni i Prokurimit Publik, pasi dëgjoi relatorin e çështjes, shqyrtoi parashtrimet me 

shkrim të ankimuesit, dokumentacionin e paraqitur nga autoriteti, pretendimet e 

ankimuesit, dhe pasi diskutoi çështjen në tërësi, 

 

V Ë R E N: 

 

I 

Vlerësimi paraprak 

 

1. Pas shqyrtimit paraprak të ankesës të mbështetur në dokumentacionin e dërguar nga  

bashkimi i operatorëve ekonomikë ankimues, Komisioni i Prokurimit Publik konstatoi se 

ky i fundit ka prima facie interes në këtë procedurë prokurimi dhe për këtë arsye 

legjitimohet për të paraqitur ankesë në lidhje me të, bazuar në pikën 1 të nenit 63 të ligjit 

nr. 9643, datë 20.11.2006 “Për Prokurimin Publik”, i ndryshuar; 

 

I.2. Bashkimi i operatorëve ekonomikë ka paraqitur fillimisht ankesë pranë autoritetit 

kontraktor, dhe më pas ka paraqitur ankesë, pranë Komisionit të Prokurimit Publik, si 

organi më i lartë në fushën e prokurimeve, që shqyrton ankesat për procedurat e 

prokurimit, në përputhje me kërkesat e përcaktuara në ligjin nr. 9643, datë 20.11.2006 

“Për Prokurimin Publik”, i ndryshuar. 

 

I.3. Ka respektuar afatet ligjore të paraqitjes së ankesës pranë autoritetit kontraktor dhe 

Komisionit të Prokurimit Publik; 

 

Në këto kushte Komisioni i Prokurimit Publik mori në shqyrtim në themel objektin e 

ankesës së operatorit ekonomik ankimues. 

 

II 

Rrethanat e çështjes 

 

II.1 Në datën 21.05.2019 është publikuar në sistemin e prokurimeve elektronike, 

procedura e prokurimit “Procedurë e Hapur”, me nr. REF-23058-05-21-2019, me objekt  

“Rehabilitimi i kanalit ujites U.3-15  U.3-15/4 U.3-15/5 ne fshatin Fier i Ri Njesia 

Administrative Krutje”, me fond limit 15,152,568 leke pa tvsh, zhvilluar në datën 

26.06.2019 nga autoriteti kontraktor, Ndermarrja e Pasurise Publike, Bashkia Lushnje. 

 

II.2. Në datën 26.06.2019 autoriteti kontraktor ka zhvilluar procedurën e prokurimit, 

objekt ankimi. 

II.3. Në datën 12.07.2019 autoriteti kontraktor ka njoftuar operatorët ekonomikë 

pjesëmarrës, nëpërmjet sistemit të prokurimeve elektronike (S.P.E.), mbi rezultatet e 

vlerësimit të Komisionit të Vlerësimit të Ofertave ku rezulton si më poshtë vijon: 

 

- Nika   9,706,000 I skualifikuar 

- Avduli   10,095,400 I skualifikuar 

- Shëndelli  11,641,000 I skualifikuar 

- Llazo    13,018,600 I skualifikuar 

- Euro Alb   14,794,973.30 I kualifikuar 

 

II.4. Në datën 12.07.2019 BOE “Avduli” shpk& “Bahas” shpk është njoftuar 

elektronikisht për klasifikimin e ofertave si dhe skualifikimin e tij në këtë procedurë 

prokurimi për arsyet si më poshtë vijon: 

 

1.Bazuar DST pika 6, Disponimi i mjeteve , kamiocina me Targa AA212GV i mare me 

qera eshte paraqitur edhe nga operatori ' Llazo'shpk pjesmares ne kete tender  

2. Bazuar ne DST kritere te Vecanta te Kualifikimit , pika 2.3 Per kapacitetin Teknik , 

Pune e Ngjajshme , Shoqeria 'Bahas 'nuk ka pune te ngjashme per kanal ujites apo kullues 

, por vetem pedonale 

 

II.5. Në datën 16.07.2019 BOE ankimues ka paraqitur fillimisht ankesë pranë autoritetit 

kontraktor duke kundërshtuar vendimin e KVO-së për skualifikimin e ofertës së tij në 

procedurën e mësipërme të prokurimit në mënyrë të përmbledhur me argumentat si më 

poshtë: 

1. Lidhur me pretendimin e parë se kamioncina me targë AA212GV e paraqitur nga 

subjekti Avduli shpk në këtë procedurë prokurimi është paraqitur edhe nga subjekti 

Llazo shpk sqarojmë se subjekti Avduli shpk ka paraqitur në këtë procedurë 

prokurimi kontratën noteriale të qerasë me nr.rep 1006 nr.kol. 326 të nënshkruar 

midis palëve e cila është një kontratë e rregullt.  

Edhe në rast se kjo kontratë nuk do merret në konsideratë nga AK, subjekti jonë 

përsëri e ka plotësuar numrin e kamioncinave të kërkuara në DT pasi përvec 

kamioncinës me targë AA212GV, kemi paraqitur edhe kamioncinat me targë 

AA433DF dhe TR5154L.  

Konkretisht në DST në pikën 6 te tabela e mjeteve janë kërkuar ndër të tjera dhe 

Kamioncina copë 2 në pronësi ose me qera. 

Për të plotësuar këtë kriter kemi paraqitur Kontratën Noteriale të Qerasë me 

nr.rep1007 nr.kol 327 nëpërmjet të cilës shoqëria Avduli shpk ka marrë me qera 

kamioncinën me targë AA433DF, kamioncinë për të cilën kemi paraqitur të gjithë 

dokumentacionin e kërkuar në DST, Leje Qarkullimi, Siguracionin e Mjetit, 

Certifikatën e Kontrollit Teknik, Taksën vjetore dhe foto të mjetit.  

Gjithashtu një kamioncinë është paraqitur edhe nga shoqëria Bahas bashkë me 

gjithë dokumentacionin e kërkuar në DST Leje Qarkullimi, Siguracionin e Mjetit, 

Certifikatën e Kontrollit Teknik, Leje Transporti,Taksën vjetore dhe foto të mjetit. 

Kamioncina e paraqitur nga shoqëria Bahas është kamioncina me targë TR5154L. 

Pra numri i kërkuar në DST për kamioncinat ku janë kërkuar 2 kamioncina është 

përmbushur e në këto kushte nuk ka arsye për skualifikim. BOE ka paraqitur edhe 

2 kamioncina të tjera me targa AA433DF dhe TR5154L, duke përmbushur në këtë 

rast numrin e dy kamioncinave që janë kërkuar në DST. 

 

2. Lidhur me pretendimin e dytë se shoqëria Bahas shpk nuk ka punë të ngjashme për 

këtë procedurë prokurimi pasi nuk ka kanal ujitës apo kullues por ka pedonale 

sqarojmë se subjekti Bahas shpk ka paraqitur në këtë procedurë prokurimi 

kontratë të ngjashme me të gjithë dokumentacionin e kërkuar nga ana juaj. Po ti 

referohemi situacionit përfunidmtar të kontratës së ngjashme të subjektit Bahas 

shpk vihet re qartë se të gjithë zërat e punimeve që subjekti Bahas shpk ka marrë 

përsipër në kontratën e bashkëpunimit për këtë procedurë prokurimi janë të 

ngjashëm me zërat që subjekti Bahas shpk ka realizuar në kontratën e ngjashme që 

ka paraqitur në këtë procedurë prokurimi. 

Konkretisht zërat e punimeve që subjekti Bahas shpk ka marrë përsipër në 

kontratën e bashkëpunimit (Gërmim dheu, transport dheu, konstruksione metalike, 

mbushje ,punime shtresash, punime betoni) janë zëra që ka realizuar në kontratën 

e ngjashme që subjekti Bahas ka paraqitur në këtë procedurë prokurimi.  

Më poshtë po ju paraqesim tabëlën e zërave të punimeve që subjekti Bahas shpk ka 

marrë përsipër në kontratën e bashkëpunimit (30%), si dhe tabëlën e zërave të 

punimeve që ky subjekt ka realizuar referuar kontratës së ngjashme dhe situacionit 

përfundimtar të paraqitur në këtë procedurë prokurimi , kontratë e ngjashme e cila 

jo vetëm plotëson përqindjen prej 30% të vlerës së punimeve të marra përsipër nga 

subjekti Bahas por e tejkalon atë. 

EMËRTIMI I PUNIMEVE TË OBJEKTIT: REHABILITIMI I KANALIT UJITES 

U.3-15  U.3-15/4 U.3-15/5 NE FSHATIN FIER I RI, QË MERR PËRSIPËR TË 

KRYEJË SHOQËRIA BAHAS SHPK 30% (SIPAS KONTRATËS SË 

BASHKËPUNIMIT). 

NR EMËRTIMI 

I 

PUNIMEVE 

NJËSIA  SASIA  CMIMI VLERA 

1 Gërmim dheu 

me eskavator 

zinxhir 0.25 

m3, në kanale 

gërësi >2m, 

prani uji-1m 

kategoria III 

me shk në 

tokë 

m3 1200 210 252,000 

2 Gërmime 

dheu në 

sekison të lirë 

më krahë , në 

tokë të butë, 

kategoria I-II 

pa hedhje 

m3 850 350 297,500 

3 Mbushje me 

material të 

gërmuar në 

trupin e 

rrugës 

përhapur e 

ngjeshur me 

makineri 

m3 200 400 80,000 

4 Transport 

dheu me auto 

deri 4.0 km 

m3 200 150 30.000 

5 Shtresë 

zhavor lumi t 

10 cm  

m2 9000 125 1,125,000 

6 Struktura të 

holla 

monolite 

m3 107 7,900 845,320 

betoni  

C20/25 

7 Konstruksione 

metalike të 

përbëra  

ton 0.7 160,000 112,000 

8 F.V hekur 

betoni 

periodikØ> 

10mm 

ton 1.2 89,000 106,800 

9 Prishje 

struktura prej 

betoni 

m3 150 1,200 180,000 

   SHUMA 3,028,620 

   Tvsh 20% 605,724 

   SHUMA 3,634,344 

 

EMËRTIMI I PUNIMEVE TË KONTARTËS SË NGJASHME TË REALIZUAR 

NGA SHOQËRIA BAHAS SHPK TË PARAQITUR NË KËTË PROCEDURË 

PROKURIMI. 

 

 

NR EMËRTIM I 

PUNIMEVE 

NJËSIA SASIA CMIMI VLERA 

1 Gërmim e 

transport 

dheu kat 1-rë 

me skreper, L 

500 m V 6-6.5 

m 

m3 476 220 104,720 

2 Prishje m3 30 2,100 63,000 

struktura prej 

betoni 

3 Gërmim e 

transport 

dheu kat 1-rë 

me skreper L 

500 m dhe V 

6-6.5 m3 

m3 2478 220 545,160 

4 Shtresë 

strukture 

monolite 

C20/25  t 10 

cm 

m3 249 9,500 2,365,500 

5 Gërmim dheu 

me eskavator 

goma 0.25 m3 

në zak 

kategoria III 

me shk mjet 

m3 536 220 117,920 

6 Mbushje me 

cakëll e gurë 

gurore në 

trupin e 

rrugës , 

përhapur dhe 

ngjeshur me 

makineri  mbi 

tubacione 

m3 327 1,200 392,400 

7 Gërmim dheu 

për 

bazamentin e 

shtyllave dhe 

pusetave 

m3 22 220 4,840 

8 Gërmim dheu 

me eskavator 

goma 0.25 m3 

m3 108 220 23,760 

në kanale në 

gjërësi deri në 

2 m , tokë zak 

, Kategoria e 

III me shk 

mjet 

9 Tranport 

dheu me auto 

deri në 5.0 km 

m3 108 200 21,600 

10 Konstruksione 

metalike të 

përbëra  

kg 23 130 2,990 

11 F.V hekur 

beton i 

zakonshëm 

d> 12 mm 

ton 15 106,000 1,558,200 

   SHUMA 5,200,090 

   Tvsh 20% 1,040,018 

   SHUMA 6,240,108 

 

Referuar nenit 55 të LPP  

Autoriteti  kontraktor  vlerëson  dhe  krahason  ofertat  e  vlefshme,  për  të  përcaktuar 

ofertën fituese, në përputhje me procedurat dhe kriteret e përcaktuara në dokumentet e 

tenderit.  Nuk duhet të përdoret  asnjë kriter, që nuk është përfshirë  në dokumentet  

e tenderit. 

Neni 2  I LPP  

Përzgjedhja e fituesve të kontratave publike realizohet në përputhje me këto parime të 

përgjithshme: 

a) mosdiskriminim dhe trajtim i barabartë i ofertuesve ose kandidatëve; 

b) transparencë në procedurat e prokurimit  

c) barazi në trajtimin e kërkesave dhe të detyrimeve, që u ngarkohen 

ofertuesve ose kandidatëve. 

Neni 53 pika 4 e LPP  

Autoriteti kontraktor vlerëson një ofertë të vlefshme edhe nëse ajo përmban devijime të 

vogla, të argumentuara, të cilat nuk ndryshojnë thelbësisht karakteristikat, kushtet dhe 

kërkesat e tjera, të përcaktuara në dokumentet e tenderit, si edhe gabime shtypi, të 

cilat mund të korrigjohen pa prekur përmbajtjen e saj 

 

- Në lidhje me operatorin ekonomik Euro Alb shpk i cili ka parqitur ofertën me vlerë 

më të lartë ekonomike dhe rezulton i vetmi i kualifikua, kemi dyshime që nuk është 

bërë kontroll i dokumentacionit të paraqitur në këtë procedurë prokurimi sipas 

LPP nga ana e KVO.  

KVO cuditërisht ka kualifkuar vlerën më të lartë të oofertuar duke i shkaktuar 

shtetit një dëm ekonomik prej 4,699,573.03 lekë dhe duke skualifikuar subjektin 

tonë për arsye të cilat nuk kanë asnjë bazë ligjore. 

Kërkojmë nga AK të  kontrollohet dokumentacioni i subjektit të vetëm të 

kualifikuar pasi vlerësojmë se nuk e plotëson dokumentacionin sipas DST. 

Sa më sipër kërkojmë kualifikimin e shoqërisë sonë. 

II.6. Me shkresën nr.232/1 prot datë 19.07.2019 autoriteti kontraktor i  ka kthyer përgjigje 

operatorit ekonomik ankimues duke vendosur mospranimin e ankesës. 

II.7. Në datën 24.07.2019 operatori ekonomik ankimues ka paraqitur ankesë pranë 

Komisionit të Prokurimit Publik me të njëjtën objekt me ankesën e paraqitur pranë 

autoritetit kontraktor. 

 

II.8. Nëpërmjet shkresës nr.251/1 prot datë 31.07.2019 protokolluar me tonën me 

nr.1293/2  prot datë 01.08.2019 me objekt “Dërgohet informacioni”, është depozituar në 

Komisionin e Prokurimit Publik informacioni i autoritetit kontraktor lidhur me procedurën 

e mësipërme të prokurimit. 

 

II.9. Në datën 03.09.2019 Komisioni i Prokurimit Publik pas shqyrtimit të ankesës së 

operatorit ekonomik ankimues me vendimin KPP 578/2019 ka vendosur: 

 

1. Të pranojë ankesën e paraqitur nga bashkimi i operatorëve ekonomikë “Avduli” 

sh.p.k. & “Bahas” sh.p.k., për procedurën e prokurimit “Procedurë e Hapur”, me 

nr. REF-23058-05-21-2019, me objekt  “Rehabilitimi i kanalit ujites U.3-15  U.3-

15/4 U.3-15/5 ne fshatin Fier i Ri Njesia Administrative Krutje”, me fond limit 

15,152,568 leke pa tvsh, zhvilluar në datën 26.06.2019 nga autoriteti kontraktor, 

Ndermarrja e Pasurise Publike, Bashkia Lushnje. 

2. Autoriteti kontraktor të anulojë vendimin e KVO-së mbi skualifikimin e bashkimit 

të operatorëve ekonomikë “Avduli” sh.p.k. & “Bahas” sh.p.k. dhe të korrigjojë 

shkeljet e konstatuara si më sipër, duke e kualifikuar këtë bashkim operatorësh 

ekonomikë. 

3. Autoriteti kontraktor brenda 10 ditëve të vërë në dijeni Komisionin e Prokurimit 

Publik për zbatimin e vendimit, duke dokumentuar veprimet e kryera. 

4. Ngarkohet zyra e financës të kryejë veprimet për kthimin e tarifës financiare të 

paguar nga bashkimi i operatorëve ekonomikë “Avduli” shpk & “Bahas” sh.p.k. 

5. Kopje e këtij vendimi i dërgohet për njoftim Agjencisë së Prokurimit Publik. 

Ky vendim hyn në fuqi menjëherë. 

 

II.10. Me shkresën nr.295 prot., datë 11.09.2019, protokolluar me tonën nr.578/2 prot., 

datë 13.09.2019, autoriteti kontraktor, Ndermarrja e Pasurise Publike, Bashkia Lushnje, 

njofton se ka zbatuar vendimin KPP 578/2019 datë 03.09.2019 të Komisionit të 

Prokurimit Publik, për procedurën e prokurimit “Procedurë e Hapur”, me nr. REF-23058-

05-21-2019, me objekt  “Rehabilitimi i kanalit ujites U.3-15  U.3-15/4 U.3-15/5 ne fshatin 

Fier i Ri Njesia Administrative Krutje”, me fond limit 15,152,568 leke pa tvsh, zhvilluar 

në datën 26.06.2019 nga autoriteti kontraktor, Ndermarrja e Pasurise Publike, Bashkia 

Lushnje. 

 

II.11. Me vendimin KPP. 578/3/2019 datë 18.09.2019  Komisioni i Prokurimit Publik pas 

verifikimeve në sistemin e prokurimeve elektronike nga ku rezultonte se autoriteti 

kontraktor më datë 10.09.2019 ka kryer rivlerësimin e procedurës dhe në zbatim të 

venidmit sa mësipër ka kualifikuar BOE Avduli shpk&Bahas shpk ka vendosur heqjen e 

pezullimit për procedurën e prokurimit të sipërcituar. 

 

II.12. Në datën 19.09.2019 autoriteti kontraktor ka njoftuar operatorët ekonomikë 

pjesëmarrës, nëpërmjet sistemit të prokurimeve elektronike (S.P.E.), mbi rezultatet e 

rivlerësimit të Komisionit të Vlerësimit të Ofertave ku rezulton si më poshtë vijon: 

 

- Nika   9,706,000 I skualifikuar 

- Avduli   10,095,400 I skualifikuar 

- Shëndelli  11,641,000 I skualifikuar 

- Llazo    13,018,600 I skualifikuar 

- Euro Alb   14,794,973.30 I kualifikuar 

 

II.13. Në datën 19.09.2019 bashkimi i operatorëve ekonomikë “Avduli” shpk & “Bahas” 

shpk  është njoftuar përmes sistemit të prokurimeve elektronike për skualifikimin e ofertës 

së tij me argumentat si më poshtë: 

 

- Bazuar ne kthimin e pergjigjes  se shoqerise bashkimi i operatoreve ekonomik 

“Avduli & Bahas”shpk  Vlore , perfaqesuar nga shoqeria “Avduli “ shpk per  

shpjegimet rreth  ofertes anomalisht te ulet  per objektin :” ’’Rehabilitimi i kanalit 

ujites U.315  U.3-15/4 U.3-15/5 ne fshatin Fier i Ri Njesia Administrative Krutje’’ 

ne baze te analizes 3.243 ju keni paraqitur ofertat per prodhim betoni me cmim te 

ofruar,  5580 leke me tvsh. Kontrata e furnizimit per betonin eshte lidhur me 

shoqerine “ Eurobeton” shpk me seli ne Gjirokaster. Nga zberthimi i manualit te 

ndertimit i miratuar me VKM nr 629 dt. 15.07.2015 per miratimin e manualeve 

teknike te cmimeve te punimeve te ndertimit dhe te analizave teknike te tyre , 

manuali 1 “ prodhimi i materialeve te ndertimit” , analize 1.30/p beton C-20/25 

cmimi paraqitet ne vleren 5952 leke pa tvsh, kjo vlere e perfshin brenda saj fitimin 

dhe shpenzimet per materialin e sipercituar. Duke e zhveshur kte vlere nga 

shpenzimi dhe fitimi arrihet ne vleren 5044 leke pa tvsh. Oferta juaj per beton 

eshte 4650 leke pa tvsh, ky beton merret me kete vlere ne piken e prodhimit ne 

Gjirokaster, nese  vleres se ofertes do ti zbresim  edhe koston e transportit 

Gjirokaster-Lushnje rezulton se kosto e blerjes se betonit ne piken furnizuese eshte 

shume here me e ulet sesa kosto e prodhimit te betonit ne manual.  

Njekohesisht per argumentimin e ofertes anomalisht te ulet jane paraqitur disa 

fatura tatimore shitje per materialin beton , te blere me cmim te ulet nga shoqeri te 

ndryshme, por jo nga shoqeria “Eurobeton” shpk e cila do te furnizonte shoqerin 

tuaj ne kete rast, si pasoje argumentimi per oferten e materialit beton nuk qendron. 

Ne kerkesen per justifikimin e ofertes anomalisht te ulet te derguar nga Ndermarja 

e Pasurise Publike me nr prot 301 date 13.09.2019, ne baze te ligjit nr 9643 date 

20.11.2006 per “Prokurimin Publik” I ndryshur, neni 56 pika 1 ju kerkohej 

argumentimi i tre pikave te meposhtmea) anën ekonomike të metodës së ndërtimit, 

te objektit ne vleren e  ofruar nga ju. b) zgjidhjet teknike të ofruara dhe/ose ndonjë 

kusht favorizues të jashtëzakonshëm, që ka ofertuesi për kryerjen e punimeve, për 

furnizimin e mallrave apo të shërbimeve; c) zbatueshmërinë e detyrimeve, që 

lidhen me mbrojtjen në punë dhe kushtet e punës, në vendin ku do të kryhet puna, 

shërbimi apo ku do të sigurohet furnizimi. Shoqeria juaj ne kthim pergjigjen per 

arsyetimin e ofertes anomalisht te ulet me nr prot 62 date 16.09.2019, protokolluar 

ne ndermarjen e pasurise publike nr 302 date 16.09.2019, nuk ka arsyetuar aspak 

piken b dhe c te nenit 56, te sipercituar. AK gjykon se argumentimi i ofertes 

anomalisht te ulet njeherazi duhet te plotesoje 4 kushte komulative per ti dhene 

garanci dhe bindje AK. Nga interpretimi literal i nenit 56 pika 1 të ligjit nr.9643 

datë 20.11.2006 “Për Prokurimin Publik”, i ndryshuar, AK konstaton se barra e 

provës mbi argumentin e ofertës anomalisht të ulët i përket operatorit ekonomik, 

oferta e të cilit është konstatuar nga Komisioni i Shqyrtimit te Ankesave dhe në 

zbatim të VKM 914/2014. Gjithashtu, AK  gjykon se argumentimi i ofertës 

anomalisht të ulët njëherazi duhet të plotësojë tre kushte kumulative për ti dhënë 

garanci si edhe bindje autoritetit kontraktor. Së pari, operatori ekonomik ankimues 

duhet të dorëzojë në mënyrë të detajuar anën ekonomike të metodës së ndërtimit, 

procesit të prodhimit ose të shërbimeve të ofruara, gjithashtu duhet të paraqesë 

para autoritetit kontraktor zgjidhjet teknike të ofruara si edhe në raste të veçanta 

dhe/ose ndonjë kusht favorizues të jashtëzakonshëm, që ka ofertuesi për kryerjen e 

punimeve, për furnizimin e mallrave apo të shërbimeve. Gjithashtu është detyrë e 

operatorëve ekonomikë oferta e të cilëve është konstatuar anomalisht e ulët të 

paraqesin prova shkresore para autoritetiti kontraktor në lidhje me origjinalitetin 

e punëve, mallrave apo të shërbimeve, të propozuara nga ofertuesi, si edhe së 

fundmi duhet të vërtetojë zbatueshmërinë e detyrimeve, që lidhen me mbrojtjen në 

punë dhe kushtet e punës, në vendin ku do të kryhet puna, shërbimi apo ku do të 

sigurohet furnizimi. AK gjykon se tre kushtet e mësipërme të parashikuara nga lex 

specialis janë kushte kumulative të cilat më anë të provave shkresore dhe 

argumentimeve përkatëse duhen plotësuar nga operatorët ekonomikë ankimues, 

oferta e të cilëve rezulton anomalisht e ulët. Referuar nenit 56 pika 2 të LPP-së 

autoriteti kontraktor i verifikon këto elemente duke u këshilluar me ofertuesin dhe 

në bazë të informacionit të paraqitur. Autoriteti kontraktor mund ta refuzojë 

ofertën, kur edhe pas shqyrtimit të infomacionit të paraqitur nga ofertuesi, nuk 

bindet se ajo është e rregullt në të gjitha elementet e saj. AK  gjykon se nga 

interpretimi teleologjik i normës së mësipërme (qëllimi i saj) lidhet drejtpërdrejtë 

me shmangjen e riskut që mund të sjellë një ofertë e cila rezulton anomalisht e ulët. 

AK  gjykon se risku që shfaqet në rast se një ofertë rezulton anomalisht e ulët është 

në disa drejtime ku ndër të tjera si: rreziku për mos kryerjen e shërbimit/punëve në 

cilësinë e duhur; rreziku i tërheqjes së operatorit ekonomik nga lidhja e kontratës 

dhe kosto që i lindin autoritetit nga mos kryerja e shërbimit brenda afateve kohore 

të parashikuara; humbjet që mund të pësojë në kohë nga mos kryerja e shërbimit 

gjatë periudhës së ri publikimit të procedurës së tenderit në rast të mos zbatimit të 

kontratës nga ana e operatorit ekonomik oferta e të cilit rezulton anomalisht e ulët. 

Gjithashtu, AK thekson se referuar nenit 1 gërma “b” “Objekti dhe qëllimi” i ligjit 

nr.9643 datë 20.11.2006 “Për Prokurimin Publik”, i ndryshuar parashikohet se 

“Objekt i këtij ligji është përcaktimi i rregullave që zbatohen për prokurimet e 

mallrave, të punëve dhe të shërbimeve nga autoritetet kontraktore.të sigurojë 

mirëpërdorim të fondeve publike dhe të ulë shpenzimet procedurale; 

Mirëpërdorimi i fondeve publike përfshin jo vetëm përzgjedhjen nga autoriteti 

kontraktor të ofertave më të ulëta (si kriter i përzgjedhjes së ofertës fituese referuar 

“çmimit më të ulët”), por gjithashtu shmangien e risqeve dhe dështimin e kontratës 

që mund të vijnë nga oferta të cilësuar si anomalisht të ulëta, referuar formulës së 

përllogaritjes të parashikuar në ligj. 

Si konkluzion  :   U konstatua  se kjo oferte eshte nen koston e prodhimit , gje e cila 

do te ulte parametrat teknike  te investimit.  Nisur nga sa me siper , dhe ne zbatim 

te Ligjit nr 9643 date 20.11.2006 ”Per prokurimin publik “ i ndryshuar ,   neni 56 

pika 2 ,  Komisioni i Shqyrtimit te Ankesave vendosi: 

Te mos pranoje oferten e bashkimit te shoqerive “ Avduli ‘’shpk & Bahas “ shpk  

me  vlere 10 095  400  (dhjete milion e nentedhjete e pese mije e katerqind ) leke  

pa tvsh  . 

 

II.14. Në datën 24.09.2019, bashkimi i operatorëve ekonomikë ankimues “Avduli” shpk & 

“Bahas” shpk , ka paraqitur ankesë pranë autoritetit kontraktor me anë të së cilës 

kundërshton vendimin e KVO-së lidhur me riskualifikimin e ofertës së tij në mënyrë të 

përmbledhur  me pretendimet si më poshtë: 

 

- Po ju paraqesim më poshtë pretendimet tona në lidhje me skualifikimin për herë të 

dytë të subjektit tonë nga kjo procedurë prokurimi. 

Lidhur me pretendimin e parë ju sqarojmë se subjekti Avduli shpk për të justifikuar 

ofertën anomalisht të ulët ka paraqitur ofertën  nga shoqëria Eurobeton shpk me 

seli në Gjirokastër e cila na ofron Beton C 20/25 me cmim me tvsh 5580 lekë/m3 

ose 4650 lekë /m3 pa tvsh.  Kjo ofertë përfshin sjelljen e betonit në objekt pasi 

betonin e sjell pala furnizuese në objekt.  

Referuar ofertave dhe faturave të paraqitura rezulton se cmimi për Beton C20/25 

del edhe më i vogël se cmimi i ofruar në preventiv. 

Konkretisht më poshtë po ju paraqesim tabelën e rrillogaritjes referuar faturave 

dhe ofertave që kemi paraqitur për justifikimin e ofertës tonë anomlaisht të ulët 

nga të cilat rezulton se beton C20/25 mund ta prodhojmë edhe me cmim më të ulët 

se ai i ofruar në preventivin e ofertës.  

Kjo rillogaritje është në bazë të faturave si më poshtë: 

Fatura nr.2443 datë 06.11.2018 për cimenton me cmimin 7.16 lekë/kg 

Fatura me nr.1144 datë 13.11.2018 dhe me nr.7135 datë 03.12.2018 për rërën me 

cmimin 800 lekë/m3 

Fatura me nr.967 datë 14.09.2019 për zhavorin (zall i larë) me cmimin 342 lekë 

/m3. Faturave të mësipërme u shtohet puntoria në shumën 2763 lekë, makineria 

196 lekë, dhe kallëpi 890 lekë. Kësaj vlere i shtohet edhe shpenzime plotësuese 2% 

(134 lekë). 

Shuma totale për cmimin e betonit të prodhuar në vend del në vlerën prej 6949 

lekë pa tvsh  shumë e cila tregon qartë se subjekti Avduli shpk mund të prodhojë 

betonin më cmim edhe më të ulët se cmimi i ofruar në preventivin e ofertës. 

 

Lidhur me pretedimin e KSHA se nga zbërthimi i manualit të ndërtimit i miratuar 

me VKM nr.629 datë 15.07.2015 për miratimin e manualeve teknike të cmimeve të 

punimeve të ndërtimit dhe të analizave teknike të tyre manuali 1 “Prodhimi i 

materialeve të ndërtimit” analizë 1.30/P Beton C 20/25 cmimi paraqitet në vlerën 

5952 lekë pa tvsh, kjo vlerë përfshin brenda saj fitimin dhe shpenzimet për 

materialin e sipërcituar. Duke e zhveshur këtë vlerë nga shpenzimi dhe fitimi 

arrihet në vlerën 5044 lek pa tvsh. Oferta juaj për beton është 4650 lekë pa tvsh ky 

beton merret me këtë vlerë në pikën e prodhimit në Gjirokastër , nëse vlerës së 

ofertës do ti zbresim edhe koston e transportit Gjirokastër-Lushnjë rezulton se 

kosto e blerjes së betonit në pikën e furnzizimit është shumë herë më e ulët sesa 

kosto e prodhimit të betonit në manual. 

Sqarojmë se oferta jonë për beton në vlerën prej 4650 lekë pa tvsh përfshin sjelljen 

e betonit në objekt dhe jo sic keni pretenduar ju marrjen e betonit në pikën e 

prodhimit në Gjirokastër. Gjithashtu ka impiant prodhimi betoni të lëvizshëm  

(portabël) që vendoset në objekt dhe aty prodhohet betoni . Megjithatë më poshtë 

po ju paraqesim një analizë të prodhimit të betonit me cmimin e faturave të 

materialeve nëpërmjet të cilave furnizohet subjekti jonë ku tregohet qartë që ky 

beton mund të prodhohet me kosto më të ulët se manuali prodhimit dhe 

rrjeshimisht me kosto më të ulët se oferta e Eurobetonit. 

 

Lidhur me pretendimin se kemi paraqitur dhe disa fatura tatimore shitje për 

materialin beton të blerë me cmim të ulët nga shoqëri të ndryshme por jo nga 

shoqëria Eurobeton e cila do të furnizonte shoqërinë tonë në këtë rast sqarojmë se 

subjekti Avduli shpk ka paraqitur për justifikimin e ofertës anomalisht të ulët 

përvec ofertës për beton C20/25 të shoqërisë Eurobeton shpk në vlerën prej 5580 

lekë/m3 me tvsh, kemi paraqitur edhe ofertën nga shoqëria Ardmir shpk Ura 

Vajgurore i cili na ofron betonin C 20/25 në vlerën prej 5400 me tvsh si dhe 

ofertën nga shoqëria Beton Vlora 2013 shpk e cila na ofron betonin me cmim në 

vlerënprej 5560 lekë /m3 oferta të cilat e justifikojnë plotësisht ofertën anomalisht 

të ulët. Gjithashtu i bëjmë me dije AK se nuk ka asnjë rëndësi që ne kemi paraqitur 

fatura dhe oferta nga subjekte të tjera vec shoqërisë Eurobeton shpk pasi rëndësi 

ka subjekti ynë e siguron furnizimin me këtë material duke siguruar në këtë  

mënyrë AK për realizimin e punimeve. 

Referuar edhe vendimit të KPP me nr.157/2018 ku bëhet fjalë për një rast analog 

citojmë: KPP gjykon se blerja e materialeve të nevojshme për realizizimin e 

punimeve jo domosdoshmërisht duhet të blihen tek një furnitor i caktuar.  Fakti i 

lidhjes së një kontarte furnizimi me një subjekt të caktuar nuk mund të jetë kusht 

pengues  për blerje materiali apo materialesh edhe nga subjekte të tjerë me cmim 

të arsyeshëm sikundër në rastin konkret. 

Lidhur me pretendimin se nuk janë plotësuar tre kushte kumulative të nenit 56 të 

LPP sqarojmë se subjekti Avduli në plotësim të një prej katër kushteve kumulative 

që parashikon neni 56 i LPP ka dorëzuar një analizë të detajuar të kostos për zërat 

e preventivit të punimeve. Në drejtim të një kushti favorizues të jashtëzakonshëm që 

ka ofertuesi për kryerjen e punimeve subjekti jonë ka dorëzuar fatura tatimore të 

blerjes së lëndës së parë në të cilën deklarohen cmimet për njësi të materialeve. 

Gjithashtu subjekti ynë ka deklaruar si kushtë të vevanta për kryerjen e punimeve 

edhe bashkëpunimin me furnitorë që furnizojnë me cmime konkurruese. Gjetja e 

lëndëve të para (materialeve) me cmime të leverdishme nga ana e furnitorëve na 

favorizon për realizimin e projektit. Shoqëritë disponojnë gjendje materiale në 

magazinë për procese të ndryshme pune të cilat mund të përdoren në projekt duke 

ju referuar standarteve teknike në fuqi.  Është deklaruar gjithashtu se disponohen 

makineritë e nevojshme si dhe fuqia punëtore për të bërë të mundur realizimin në 

kohë dhe cilësi të punimeve. Në lidhje me mbrojtjen në punë dhe kushtet e punës në 

vendin ku do kryehet puna është deklaruar se bashkimi ynë i operatorëve është i 

pajisur me certifikatat ISO 9001:2008 Për menaxhimin e cilësisë si dhe 

18001:2008 Për mbrojtjen dhe sigurinë në punë.  Gjithashtu ankimuesi në 

përllogaritjen e kostos së ofertës ekonomike të dorëzuar në analizën teknike 

(metodën ekonomike të ndërtimit të ofertës) ka përllogaritur edhe shpenzimet mbi 

puntorinë si paga bazë dhe sigurimet shoqërore e shëndëtësore. 

Gjithashtu KPP në Vendimin nr. 15/2018 gjykon se argumenti i autoritetit 

kontraktor se në analizën e kostos cmimet për zërat e preventivit janë më të ulta se 

ato të parashikuara në manualin teknik të cmimeve nuk qëndron pasi ky nuk do të 

ishte një interpretim i saktë i nenit 56 të LPP mbi ofertën anomalisht të ulët. 

Qëllimi i nenit është të lejojë operatorët ekonomikë të ofertëojnë me cmim më të  

ulët pra në kufirin e asaj që quhet ofertë anomalisht e ulët me kushtin që ata të 

mund të argumentojnë dhe justifikojnë cmimin eofertiar prej tyre me anë të të 

gjithë dokumentacionit provues të parashikuar në ligj. 

Sa më sipër kërkojmë kualifikimin e shoqërisë sonë . 

II.15. Në datën 27.09.2019 me shkresën nr.326 prot  bashkimi i operatorëve ekonomikë 

ankimues “Avduli” shpk& “Bahas” shpk , është vënë në dijeni në lidhje me  refuzimin e 

ankesës nga autoriteti kontraktor. 

II.16. Në datën 03.10.2019, pala ankimuese  BOE “Avduli” shpk& “Bahas” shpk ka 

dorëzuar ankesë pranë Komisionit të Prokurimit Publik me të njëjtin objekt ankese 

dorëzuar pranë autoritetit kontraktor. 

 

II.17. Nëpërmjet shkresës me nr. 340 prot datë 11.10.2019 protokolluar me tonën me 

nr.1564/2 datë 14.10.2019 autoriteti kontraktor ka dorëzuar informacionin e kërkuar pranë 

Komisionit të Prokurimit Publik për procedurën e prokurimit objekt ankimi ku sqarohet se 

riskualifikimi i BOE “Avduli” shpk & “Bahas” shpk është kryer në bazë të ankesës së 

paraqitur nga operatori ekonomik “Euro Alb” shpk.  

 

 

III 

 

Komisioni i Prokurimit Publik 

 

pas shqyrtimit të ankesës, dokumentacionit bashkëngjitur, dokumentave të dërguara nga 

autoriteti kontraktor, 

 

Arsyeton 

 

III.1. Lidhur me pretendimin e BOE ankimues “Avduli” shpk & “Bahas” shpk mbi 

kundërshtimin e skualifikimit të ofertës së tij me arsyetimin se “Bazuar ne kthimin e 

pergjigjes  se shoqerise bashkimi i operatoreve ekonomik “Avduli & Bahas”shpk  Vlore , 

perfaqesuar nga shoqeria “Avduli “ shpk per  shpjegimet rreth  ofertes anomalisht te ulet  

per objektin :” ’’Rehabilitimi i kanalit ujites U.315  U.3-15/4 U.3-15/5 ne fshatin Fier i Ri 

Njesia Administrative Krutje’’ ne baze te analizes 3.243 ju keni paraqitur ofertat per 

prodhim betoni me cmim te ofruar,  5580 leke me tvsh. Kontrata e furnizimit per betonin 

eshte lidhur me shoqerine “ Eurobeton” shpk me seli ne Gjirokaster. Nga zberthimi i 

manualit te ndertimit i miratuar me VKM nr 629 dt. 15.07.2015 per miratimin e 

manualeve teknike te cmimeve te punimeve te ndertimit dhe te analizave teknike te tyre , 

manuali 1 “ prodhimi i materialeve te ndertimit” , analize 1.30/p beton C-20/25 cmimi 

paraqitet ne vleren 5952 leke pa tvsh, kjo vlere e perfshin brenda saj fitimin dhe 

shpenzimet per materialin e sipercituar. Duke e zhveshur kete vlere nga shpenzimi dhe 

fitimi arrihet ne vleren 5044 leke pa tvsh. Oferta juaj per beton eshte 4650 leke pa tvsh, ky 

beton merret me kete vlere ne piken e prodhimit ne Gjirokaster, nese  vleres se ofertes do 

ti zbresim  edhe koston e transportit Gjirokaster-Lushnje rezulton se kosto e blerjes se 

betonit ne piken furnizuese eshte shume here me e ulet sesa kosto e prodhimit te betonit ne 

manual.  

Njekohesisht per argumentimin e ofertes anomalisht te ulet jane paraqitur disa fatura 

tatimore shitje per materialin beton , te blere me cmim te ulet nga shoqeri te ndryshme, 

por jo nga shoqeria “Eurobeton” shpk e cila do te furnizonte shoqerin tuaj ne kete rast, si 

pasoje argumentimi per oferten e materialit beton nuk qendron.  

 

Ne kerkesen per justifikimin e ofertes anomalisht te ulet te derguar nga Ndermarja e 

Pasurise Publike me nr prot 301 date 13.09.2019, ne baze te ligjit nr 9643 date 

20.11.2006 per “Prokurimin Publik” I ndryshur, neni 56 pika 1 ju kerkohej argumentimi i 

tre pikave te meposhtmea) anën ekonomike të metodës së ndërtimit, te objektit ne vleren e  

ofruar nga ju. b) zgjidhjet teknike të ofruara dhe/ose ndonjë kusht favorizues të 

jashtëzakonshëm, që ka ofertuesi për kryerjen e punimeve, për furnizimin e mallrave apo 

të shërbimeve; c) zbatueshmërinë e detyrimeve, që lidhen me mbrojtjen në punë dhe 

kushtet e punës, në vendin ku do të kryhet puna, shërbimi apo ku do të sigurohet furnizimi. 

Shoqeria juaj ne kthim pergjigjen per arsyetimin e ofertes anomalisht te ulet me nr prot 62 

date 16.09.2019, protokolluar ne ndermarjen e pasurise publike nr 302 date 16.09.2019, 

nuk ka arsyetuar aspak piken b dhe c te nenit 56, te sipercituar. AK gjykon se argumentimi 

i ofertes anomalisht te ulet njeherazi duhet te plotesoje 4 kushte komulative per ti dhene 

garanci dhe bindje AK. Nga interpretimi literal i nenit 56 pika 1 të ligjit nr.9643 datë 

20.11.2006 “Për Prokurimin Publik”, i ndryshuar, AK konstaton se barra e provës mbi 

argumentin e ofertës anomalisht të ulët i përket operatorit ekonomik, oferta e të cilit është 

konstatuar nga Komisioni i Shqyrtimit te Ankesave dhe në zbatim të VKM 914/2014. 

Gjithashtu, AK  gjykon se argumentimi i ofertës anomalisht të ulët njëherazi duhet të 

plotësojë tre kushte kumulative për ti dhënë garanci si edhe bindje autoritetit kontraktor. 

Së pari, operatori ekonomik ankimues duhet të dorëzojë në mënyrë të detajuar anën 

ekonomike të metodës së ndërtimit, procesit të prodhimit ose të shërbimeve të ofruara, 

gjithashtu duhet të paraqesë para autoritetit kontraktor zgjidhjet teknike të ofruara si edhe 

në raste të veçanta dhe/ose ndonjë kusht favorizues të jashtëzakonshëm, që ka ofertuesi 

për kryerjen e punimeve, për furnizimin e mallrave apo të shërbimeve. Gjithashtu është 

detyrë e operatorëve ekonomikë oferta e të cilëve është konstatuar anomalisht e ulët të 

paraqesin prova shkresore para autoritetiti kontraktor në lidhje me origjinalitetin e 

punëve, mallrave apo të shërbimeve, të propozuara nga ofertuesi, si edhe së fundmi duhet 

të vërtetojë zbatueshmërinë e detyrimeve, që lidhen me mbrojtjen në punë dhe kushtet e 

punës, në vendin ku do të kryhet puna, shërbimi apo ku do të sigurohet furnizimi. AK 

gjykon se tre kushtet e mësipërme të parashikuara nga lex specialis janë kushte kumulative 

të cilat më anë të provave shkresore dhe argumentimeve përkatëse duhen plotësuar nga 

operatorët ekonomikë ankimues, oferta e të cilëve rezulton anomalisht e ulët. Referuar 

nenit 56 pika 2 të LPP-së autoriteti kontraktor i verifikon këto elemente duke u këshilluar 

me ofertuesin dhe në bazë të informacionit të paraqitur. Autoriteti kontraktor mund ta 

refuzojë ofertën, kur edhe pas shqyrtimit të infomacionit të paraqitur nga ofertuesi, nuk 

bindet se ajo është e rregullt në të gjitha elementet e saj. AK  gjykon se nga interpretimi 

teleologjik i normës së mësipërme (qëllimi i saj) lidhet drejtpërdrejtë me shmangjen e 

riskut që mund të sjellë një ofertë e cila rezulton anomalisht e ulët. AK  gjykon se risku që 

shfaqet në rast se një ofertë rezulton anomalisht e ulët është në disa drejtime ku ndër të 

tjera si: rreziku për mos kryerjen e shërbimit/punëve në cilësinë e duhur; rreziku i 

tërheqjes së operatorit ekonomik nga lidhja e kontratës dhe kosto që i lindin autoritetit 

nga mos kryerja e shërbimit brenda afateve kohore të parashikuara; humbjet që mund të 

pësojë në kohë nga mos kryerja e shërbimit gjatë periudhës së ri publikimit të procedurës 

së tenderit në rast të mos zbatimit të kontratës nga ana e operatorit ekonomik oferta e të 

cilit rezulton anomalisht e ulët. Gjithashtu, AK thekson se referuar nenit 1 gërma “b” 

“Objekti dhe qëllimi” i ligjit nr.9643 datë 20.11.2006 “Për Prokurimin Publik”, i 

ndryshuar parashikohet se “Objekt i këtij ligji është përcaktimi i rregullave që zbatohen 

për prokurimet e mallrave, të punëve dhe të shërbimeve nga autoritetet kontraktore.të 

sigurojë mirëpërdorim të fondeve publike dhe të ulë shpenzimet procedurale; 

Mirëpërdorimi i fondeve publike përfshin jo vetëm përzgjedhjen nga autoriteti kontraktor 

të ofertave më të ulëta (si kriter i përzgjedhjes së ofertës fituese referuar “çmimit më të 

ulët”), por gjithashtu shmangien e risqeve dhe dështimin e kontratës që mund të vijnë nga 

oferta të cilësuar si anomalisht të ulëta, referuar formulës së përllogaritjes të parashikuar 

në ligj. 

Si konkluzion  :   U konstatua  se kjo oferte eshte nen koston e prodhimit , gje e cila do te 

ulte parametrat teknike  te investimit.  Nisur nga sa me siper , dhe ne zbatim te Ligjit nr 

9643 date 20.11.2006 ”Per prokurimin publik “ i ndryshuar ,   neni 56 pika 2 ,  Komisioni 

i Shqyrtimit te Ankesave vendosi: 

Te mos pranoje oferten e bashkimit te shoqerive “ Avduli ‘’shpk & Bahas “ shpk  me  

vlere 10 095  400  (dhjete milion e nentedhjete e pese mije e katerqind ) leke  pa tvsh”, 

Komisioni i Prokurimit Publik vëren se,  

III.1.1. Në nenin 56 të ligjit nr.9643 datë 20.11.2006 “Për Prokurimin Publik”, i ndryshuar 

parashikon se  “[…] 1. . Kur autoriteti kontraktor vëren se një ose më shumë oferta 

për kontratat e mallrave, punëve apo shërbimeve janë anomalisht të ulëta, ai, përpara 

se të vazhdojë me procesin e vlerësimit të ofertave, i kërkon operatorit ekonomik 

përkatës të paraqesë me shkrim dhe brenda 3 ditëve pune shpjegime për elemente të 

veçanta të ofertës, për:  

a) anën ekonomike të metodës së ndërtimit, procesit të prodhimit ose të shërbimeve të 

ofruara; 

b) zgjidhjet teknike të ofruara dhe/ose ndonjë kusht favorizues të jashtëzakonshëm, që 

ka ofertuesi për kryerjen e punimeve, për furnizimin e mallrave apo të shërbimeve; 

c) origjinalitetin e punëve, mallrave apo të shërbimeve, të propozuara nga 

ofertuesi; 

ç) zbatueshmërinë e detyrimeve, që lidhen me mbrojtjen në punë dhe kushtet e punës, në 

vendin ku do të kryhet puna, shërbimi apo ku do të sigurohet furnizimi. 

2. Autoriteti kontraktor i verifikon këto elemente duke u këshilluar me ofertuesin dhe në 

bazë të informacionit të paraqitur. Autoriteti kontraktor mund ta refuzojë ofertën, 

kur edhe pas shqyrtimit të infomacionit të paraqitur nga ofertuesi, nuk bindet se ajo 

është e rregullt në të gjitha elementet e saj. 

 

III.1.2. Në nenin 66 pika 5 të VKM nr.914 datë 29.12.2014 për “Miratimin e rregullave të 

Prokurimit Publik”, i ndryshuar parashikon se “  5. Pas korrigjimit të gabimeve aritmetike, 

komisioni i vlerësimit të ofertave verifikon nëse ofertat e vlefshme janë ose jo me çmim 

anomalisht të ulët sipas formulës së përcaktuar në dokumentet standarde të tenderit. 

Përllogaritja e ofertës anomalisht të ulët bëhet në mënyrat e mëposhtme:  

- Në rastin kur janë të vlefshme dy ose më pak oferta, në përputhje me nenin 56 të LPP, 

oferta vlerësohet anomalisht e ulët kur ajo është ulur më shumë se 25% e fondit limit 

tëpërllogaritur. - Në rastin kur janë të vlefshme tre ose më shumë oferta, në përputhje me 

nenin 56 të LPP, oferta vlerësohet anomalisht e ulët nëse vlera e saj do të jetë më e vogël 

se 85% e mesatares së ofertave tëvlefshme.  

 Nëse një apo disa oferta vlerësohen si anomalisht të ulëta, komisioni i vlerësimit të 

ofertave duhet të kërkojë sqarime nga ofertuesit, përpara se të marrë vendim për 

kualifikimin ose jo të tyre, në përputhje me nenin 56 të LPP.  

 Në çdo rast ofertuesi ka detyrimin të argumentojë dhe të dokumentojë me prova shkresore 

sqarimet për elementin/elementet e veçanta të ofertës, në përputhje me kërkesat e nenit 56 

të LPP. 

 

III.1.3. Nga interpretimi literal i nenit 56 pika 1 të ligjit nr.9643 datë 20.11.2006 “Për 

Prokurimin Publik”, i ndryshuar, Komisioni i Prokurimit Publik konstaton se barra e 

provës mbi argumentin e ofertës anomalisht të ulët i përket operatorit ekonomik, oferta e 

të cilit është konstatuar nga Komisioni i Vlerësimit të Ofertave  dhe në zbatim të VKM 

914/2014. Gjithashtu, K.P.P. gjykon se argumentimi i ofertës anomalisht të ulët njëherazi 

duhet të plotësojë katër kushte kumulative për ti dhënë garanci si edhe bindje autoritetit 

kontraktor. Së pari, operatori ekonomik ankimues duhet të dorëzojë në mënyrë të detajuar 

anën ekonomike të metodës së ndërtimit, procesit të prodhimit ose të shërbimeve të 

ofruara, gjithashtu duhet të paraqesë para autoritetit kontraktor zgjidhjen teknike zgjidhjet 

teknike të ofruara  si edhe në raste të veçanta dhe/ose ndonjë kusht favorizues të 



19 
 

jashtëzakonshëm, që ka ofertuesi për kryerjen e punimeve, për furnizimin e mallrave apo 

të shërbimeve. Gjithashtu është detyrë e operatorëve ekonomikë oferta e të cilëve është 

konstatuar anomalisht e ulët të paraqesin prova shkresore para autoritetiti kontraktor në 

lidhje me origjinalitetin e punëve, mallrave apo të shërbimeve, të propozuara nga 

ofertuesi, si edhe së fundmi duhet të vërtetojë zbatueshmërinë e detyrimeve, që lidhen me 

mbrojtjen në punë dhe kushtet e punës, në vendin ku do të kryhet puna, shërbimi apo ku 

do të sigurohet furnizimi. K.P.P. gjykon se katër kushtet e mësipërme të parashikuara nga 

lex specialis janë kushte kumulative të cilat më anë të provave shkresore dhe 

argumentimeve përkatëse duhen plotësuar nga operatorët ekonomikë ankimues, oferta e të 

cilëve rezulton anomalisht e ulët. Referuar nenit 56 pika 2 të LPP-së autoriteti kontraktor i 

verifikon këto elemente duke u këshilluar me ofertuesin dhe në bazë të informacionit të 

paraqitur. Autoriteti kontraktor mund ta refuzojë ofertën, kur edhe pas shqyrtimit të 

infomacionit të paraqitur nga ofertuesi, nuk bindet se ajo është e rregullt në të gjitha 

elementet e saj. K.P.P gjykon se nga interpretimi teleologjik i normës së mësipërme 

(qëllimi i saj) lidhet drejtpërdrejtë me shmangijen e riksut që mund të sjellë një ofertë e 

cila rezulton anomalisht e ulët. K.P.P. gjykon se risku që shfaqet në rast se një ofertë 

rezulton anomalisht e ulët është në disa drejtime ku ndër të tjera si: rreziku për mos 

kryerjen e shërbimit/punëve në cilësinë e duhur; rreziku i tërheqjes së operatorit ekonomik 

nga lidhja e kontratës dhe kosto që i lindin autoritetit nga mos kryerja e shërbimit brenda 

afateve kohore të parashikuara; humbjet që mund të pësojë në kohë nga mos kryerja e 

shërbimit gjatë periudhës së ri publikimit të procedurës së tenderit në rast të mos zbatimit 

të kontratës nga ana e operatorit ekonomik oferta e të cilit rezulton anomalisht e ulët. 

Gjithashtu, K.P.P. thekson se referuar nenit 1 gërma “b”  “Objekti dhe qëllimi” i ligjit 

nr.9643 datë 20.11.2006 “Për Prokurimin Publik”, i ndryshuar parashikohet se “Objekt i 

këtij ligji është përcaktimi i rregullave që zbatohen për prokurimet e mallrave, të punëve 

dhe të shërbimeve nga autoritetet kontraktore.të sigurojë mirëpërdorim të fondeve publike 

dhe të ulë shpenzimet procedurale; Mirëpërdorimi i fondeve publike përfshin jo vetëm 

përzgjedhjen nga autoriteti kontraktor të ofertave më të ulëta (si kriter i përzgjedhjes së 

ofertës fituese referuar “çmimit më të ulët”), por gjithashtu shmangien e risqeve dhe 

dështimin e kontratës që mund të vijnë nga oferta të cilësuar si anomalisht të ulëta, 

referuar formulës së përllogaritjes të parashikuar në ligj.  

III.1.4. Referuar parashtrimeve me shkrim të ankimuesit dhe informacionit të dorëzuar nga 

autoriteti kontraktor rezulton se në datën 13.09.2019 me anë të shkresës nr.301 protokolli 

autoriteti kontraktor i ka kërkuar sqarime bashkimit të operatorëve ekonomikë “Avduli” 

sh.p.k& “Bahas” shpk mbi ofertën ekonomike e cila rezulton anomalisht e ulët në 

përputhje me nenin 56 të ligjit nr.9643 datë 20.11.2006 “Për prokurimin publik” të 

ndryshuar me përmbajtje si vijon: Bazuar në ankesën e operatorit ekonomik Euro-Alb 

shpk dhe në urdhrin nr.47 prot datë 13.09.2019 të ngritur nga autoriteti kontraktor për 

ngritjen e komisionit të shqyrtimit të ankesave kërkojmë nga ana juaj bazuar në ankesën e 

lartpërmendur: Nga llogaritjet e kryera në zbatim të Ligjit nr.9643 datë 20.11.2006 “Për 

Prokurimin Publik” i ndryshuar , neni 56 i VKM nr.914 datë 29.12.2014, neni 66 pika  5 

rezulton se ju keni paraqitur një ofertë me vlerë anomalisht të ulët. Në zbatim  të LPP neni 



20 
 

56 pika 1 ju kërkojmë të paraqitni me shkrim dhe brenda tre ditëve shpjegime për 

elementë të vecanta të ofertës për: 

a) Anën ekonomike të metodës së ndërtimit , të objektit në vlerën e ofruar nga ju 

b) Zgjidhje teknike të ofruara dhe ose ndonjë kusht favorizues të jashtëzakonshëm që 

ka ofertuesi për kryerjen e punimeve për furnizimin e mallrave apo të shërbimeve. 

c) Zbatueshmërinë e detyrimeve që lidhen me mbrojtjen në punë dhe kushtet e punës 

në vendin ku do të kryhet puna shërbimi apo ku do të sigurohet furnizmi. 

Ju bëjmë me dije se AK ynë i verifikon këto elementë duke u këshilluar me 

ofertuesin në përputhje me LPP. 

 

III.1.5. Në datën 16.09.2019 bashkimi i operatorëve ekonomikë ankimues “Avduli” sh.p.k 

& “Bahas” shpk ka dorëzuar informacionin e kërkuar pranë autoritetit kontraktor, si vijon: 

 

- Për sa i përket ofertës anomalisht të ulët argumentojmë se: BOE Avduli& Bahas 

shpk ka një eksperiencë 20 vjecare në fushën e ndërtimit e cila ka realizuar shumë 

punime të së njëjtës natyrë në shumë objekte si në Shqipëri ashtu edhe në Kosovë 

të cilat janë realizuar në kohë dhe me cilësi. 

Bashkimi i operatorëve ekonomikë Avduli&Bahas shpk furnizohet nga furnitorë të 

cilët i disponojnë materialet e tyre me cilësi dhe me cmime konkurruese. Sqarojmë 

se gjetja e lëndëve të para materialeve me cmime të leverdisshme nga ana e 

furnitorëve të cilët realizojnë në kohë furnizimin me material dhe cilësi sipas 

standarteve europiane na favorizon për realizimin e projektit në afatin e kërkuar. 

BOE disponon dhe gjendje materiale në magazinë për procese të ndryshme pune të 

cilat mund të përdoren në projekt duke ju referuar standarteve dhe kushteve 

teknike në fuqi.  Lidhur me makineritë disponojmë makineritë e nevojshme me 

kosto që përballojnë vlerën e cmimit të ofertuar nga ana jonë.  Profesionalizimi i 

specialistëve dhe punëtorëve tanë me eksperiencë disa vjecare bën të mundur 

realizmin e proceseve të punës në kohë dhe me cilësi. 

Për sa i përket mbrojtjes në punë dhe kushteve të ofruara ju informojmë se 

bashkimi i opertaorëve ekonomikë është i certifikuar me ISO 9001:2008 Për 

Sistemin e Menaxhimit të Cilësisë, OHSAS 18001:2008 Për Mbrojtjen dhe Sigurinë 

në Punë. 

Në lidhje me kushtet e punës BOE do të marri të gjitha masat për organizimin e 

kantjerit duke krijuar kushte për sigurinë dhe mbrojtjen në punë sipas rregullores 

së sigurimit teknik për punën në ndërtim . Të gjithë punonjësit do të pajisjen me 

mjetet mbrojtëse kolektive dhe individuale sipas standartit dhe legjislacionit në 

fuqi. Gjithashtu do tu krijohen kushte si në kantjer ashtu edhe ato të lëvizshmërisë 

nga kantjeri në akomodimin e tyre personal. Para fillimit të punimeve i gjithë 

personeli që do të punojë do të instruktohet për rregullat e sigurimit teknik dhe 

mbrojtjen në punë si dhe ndihmës së parë në rast rreziku. Në grupe të vecanta do 

të instruktohen punonjësit sipas proceseve të punës lidhur me sigurinë dhe 

mbrojtjen në punë duke respektuar legjislacionin në fuqi. Organizimi i mirë i punës 

, shfrytëzimi në maksimum i kohës së punës, eleminimi i vonesave në furnzim, si 

dhe disponimi i makinerive të nevojshme për kryerjen e punës na favorizojnë ne që 

ta kryejmë punën në kohë dhe cilësi. 

Për sa më sipër bashkëngjitur janë: 

- Analiza e cmimeve për të gjithë zërat e punimeve 

- Oferta të materialeve dhe fatura blerje të cilat mund ti sigurojmë me cmim më të 

lirë se ai i ofruar 

 

- Ofertë cmimi për beton C20/25 Admir shpk (Vlera pa tvsh/m3 beton  C20/25  

baraz 4500 lekë dhe vlerë me tvsh 5400. Sasia maksimale që mbulojmë me këtë 

cmim është jo më shumë se 100 m3 në ditë) 

 

- Ofertë cmimi për beton dhe zhavor Beton Vlora shpk (garanton që mund të 

furnizojë me Beton C20/25 deri në 2000 m3 dhe Zhavor deri në 1500 m3 në 

cmimet si vijon: Beton C20/25 5560 lekë dhe Zhavor 410 lekë) 

 

- Ofertë cmimi për beton dhe inerte  Eurobeton shpk (Beton 5580 lekë, Zhavor 210 

lekë , Zall lavatrice  420 lekë) 

 

- Ofertë cmimi për F.V konstruksione metalike dhe hekur Haziri shpk (Furnizim 

vendose konstruksione metalike të përbëra 135,000 lekë , Furnizim –Vendosje 

hekur beton periodik fi>10 mm 78,000 lekë) 

 

- Ofertë cmimi hekur dhe zgara  Polfer shpk (Hekur nga fi 08-16 -62000 lekë , 

Zgara hekuri 67000 lekë) 

 

- Ofertë cmimi hekur dhe zgara Canaj 2005 shpk  ( Hekur 61500 lekë, Zgarë Hekuri 

66500 lekë) 

 

- Faturë Tatimore Shitje Dt 14.09.2019 nr 966 nr serial 76289847 (Beton C 20/25 

me vlerë 4633 lekë pa tvsh.Beton Vlora 2013) 

- Faturë Tatimore Shitje Dt 14.09.2019 nr 967 nr serial 76289848 (Zhavor  342 lekë 

pa tvsh. Beton Vlora 2013) 

- Faturë Tatimore Shitje Dt 14.09.2019 nr.81 nr serial 78755981 (Hekur Zgara 

Hekuri 8000 lekë pa tvsh, Polfer shpk) 

- Faturë Tatimore Shitje Dt 14.09.2019 nr 966 nr.serial 76289847 

- Faturë Tatimore Shitje Dt 22.12.2018 nr. 227  (cimento  165,664 lekë pa tvsh) 

- Faturë Tatimore Shitje Dt 13.11.2018, nr.114, nr.serial 69444147 (rërë 12000 lekë 

pa tvsh) 

- Faturë Tatimore Shitje Dt 03.12.2018, nr.7135, nr.serial 67886435 (rërë 16000 

lekë pa tvsh) 

- Faturë Tatimore Shitje Dt 06.11.2018, nr.2443, nr.serial 69752600 (cimento 42.5R  

14333.33 lekë pa tvsh 

III.1.6. Nga shqyrtimi i dokumentacionit të dorëzuar para autoritetit kontraktor dhe pranë 

Komisionit të Prokurimit Publik, KPP gjykon se nga ana e ankimuesit në përmbushje të 

parashikimeve të nenit 56 të ligjit nr.9643 datë 20.11.2006 “Për prokurimin publik” të 

ndryshuar, janë dorëzuar pranë autoritetit kontraktor përshkrime narrative si edhe 

dokumentacion shoqërues dhe provues mbi argumentimin ligjor, teknik dhe ekonomik të 

ofertës së dorëzuar në Sistemin e Prokurimeve Elektronike, për procedurën e prokurimit 

objekt ankimi. Konkretisht, në lidhje me parashikimet e nenit 56 pika 1 gërma “a” të ligjit 

nr.9643/2006 në drejtim të argumentimit të anës ekonomike të metodës së ndërtimit, 

procesit të prodhimit ose të shërbimeve të ofruara, si një prej 4 kushteve kumulative, 

ankimuesi ka dorëzuar një analizë të detajuar të kostos për të gjithë zërat e preventivit të 

punimeve. Në lidhje me parashikimet e nenit 56 pika 1 gërma “b” të ligjit nr.9643/2006 në 

drejtim të argumentimit të zgjidhjet teknike të ofruara dhe/ose ndonjë kusht favorizues të 

jashtëzakonshëm, që ka ofertuesi për kryerjen e punimeve, për furnizimin e mallrave apo 

të shërbimeve;, si një prej 4 kushteve kumulative, ankimuesi ka dorëzuar fatura tatimore të 

blerjes së lëndës së parë në të cilën deklarohen çmimet e materialeve. Gjithashtu, 

ankimuesi ka deklaruar si kushte të veçanta për kryerjen e punimeve edhe bashkëpunimin 

me furnitorë që furnizojnë me cmime konkurruese. Gjetja e lëndëve të para (materialeve) 

me cmime të leverdisshme nga ana e furnitorëve na favorizon për realizimin e projektit. 

Shoqëritë disponojnë gjendje materiale në magazinë për procese të ndryshme pune të cilat 

mund të përdoren në projekt duke ju referuar standarteve tëknike në fuqi. Është deklaruar 

gjithashtu se disponohen makineritë e nevojshme si dhe fuqia punëtore për të bërë të 

mundur realizimin në kohë dhe cilësi të punimeve. Në lidhje me parashikimet e nenit 56 

pika 1 gërma “ç” të ligjit nr.9643/2006 në drejtim të argumentimit të zbatueshmërinë e 

detyrimeve, që lidhen me mbrojtjen në punë dhe kushtet e punës, në vendin ku do të 

kryhet puna, shërbimi apo ku do të sigurohet furnizimi deklarohet se bashkimi i 

operatorëve ekonomikë ankimues janë të pajisur me certifikatat ISO 9001:2008 “Për 

menaxhimin e cilësisë” si dhe 18001:2008 “Për mbrojtjen dhe sigurinë në punë”.  

Gjithashtu, ankimuesi në përllogaritjen e kostos së ofertës ekonomike të dorëzuar në 

procedurën e prokurimit objekt ankimi, në analizën teknike ( metodën ekonomike të 

ndërtimit të ofertës), ka përllogaritur edhe shpenzimet mbi punëtorinë si paga bazë dhe 

sigurimet shoqërore dhe shëndetësore.  

 

III.1.7. Lidhur me pretendimin e autoriteti kontraktor se njekohesisht per argumentimin e 

ofertes anomalisht te ulet jane paraqitur disa fatura tatimore shitje per materialin beton , te 

blere me cmim te ulet nga shoqeri te ndryshme, por jo nga shoqeria “Eurobeton” shpk e 

cila do te furnizonte shoqerin tuaj ne kete rast, si pasoje argumentimi per oferten e 

materialit beton nuk qendron, KPP gjykon se blerja e materialeve të nevojshme për 

realizimin e punimeve jo domosdoshmërisht duhet të blihen vetëm tek një furnitor i 

caktuar., KPP gjykon se analiza e cmimeve, ofertat me subjekte të ndryshme që 

justifikojnë cmimin e materialeve, si dhe faturat tatimore të pararaqitura nga BOE 

ankimues janë më se të mjaftueshme për autoritetin kontraktor për krijimin e bindjes se 

ankimuesi disponon materialet e nevojshme për realizimin e kontratës objekt prokurimi. 

Në këtë kuptim KPP gjykon se si oferta e paraqitur nga shoqëria Eurobeton me të cilin sic 

rezulton nga verifikimet ne SPE operatori ekonomik “Avduli” shpk ka lidhur kontrate 

furnizimi, por edhe oferta të subjekteve të tjera si më sipër cituar,  ashtu edhe faturat 

tatimore të shitjes të paraqitura nga ankimuesi dëshmojnë se ai disponon materialet e 

nevojshme për realizimin e këtj objekti dhe justifikon cmimin e ofertuar prej tij.  

Gjithashtu KPP gjykon se nuk qëndron as argumenti tjetër i autoritetit kontraktor se “Nga 

zberthimi i manualit te ndertimit i miratuar me VKM nr 629 dt. 15.07.2015 per miratimin 

e manualeve teknike te cmimeve te punimeve te ndertimit dhe te analizave teknike te tyre , 

manuali 1 “ prodhimi i materialeve te ndertimit” , analize 1.30/p beton C-20/25 cmimi 

paraqitet ne vleren 5952 leke pa tvsh, kjo vlere e perfshin brenda saj fitimin dhe 

shpenzimet per materialin e sipercituar. Duke e zhveshur kte vlere nga shpenzimi dhe 

fitimi arrihet ne vleren 5044 leke pa tvsh. Oferta juaj per beton eshte 4650 leke pa tvsh, ky 

beton merret me kete vlere ne piken e prodhimit ne Gjirokaster, nese  vleres se ofertes do 

ti zbresim  edhe koston e transportit Gjirokaster-Lushnje rezulton se kosto e blerjes se 

betonit ne piken furnizuese eshte shume here me e ulet sesa kosto e prodhimit te betonit ne 

manual, pasi ky nuk do të ishte një interpretim i saktë i nenit 56 të LPP mbi ofertën 

anomalisht të ulët. Qëllimi i dispozitës është të lejojë operatorët ekonomikë të ofertojnë 

me cmim më të ulët pra në kufirin e asaj që quhet ofertë anomalisht e ulët me kushtin që 

ata të mund të argumenojnë dhe justifikojnë cmimin e ofertuar prej tyre me anë të të gjithë 

dokumentacionit provues të parashikuar në ligj. 

 

III.1.8. Sa më sipër analizuar, Komisioni i Prokurimit Publik gjykon se me anë të 

dokumentacionit të dorëzuar ankimues përmbush katër kushtet kumulative të kërkuar nga 

ligji i posaçëm në drejtim të argumentimit të ofertës ekonomike anomalisht të ulët. Është 

detyrim i operatorëve ekonomikë që në rast të shpalljes fitues t’i përmbahen zbatimit të 

kontratës duke ofruar shërbime/punë/mallra me të njëjtin cilësi të kërkuara në dokumentet 

e procedurës së prokurimit dhe me të njëjtën ofertë ekonomike të propozuar. Akoma më 

tej, Komisioni i Prokurimit Publik sqaron se në bazë të nenit 62 “Detyrimet gjatë zbatimit 

të kontratës” të LPP, autoriteti kontraktor ka një rol të posaçëm, për vetë cilësimin e tij 

ligjor, si autoriteti me interes dhe përgjegjësi thelbësore për realizimin e suksesshëm të 

kontratës. KPP sjell në vëmendje se, referuar rregullave të prokurimit publik, është 

pikërisht autoriteti kontraktor ai që duhet të monitorojë zbatimin e kontratës, për t’u 

siguruar nëse cilësia e mallit do të jetë e njëjtë me cilësinë dhe specifikimet teknike të 

premtuar në ofertë dhe të përcaktuar në kontratë. Në rast të 17 shkeljes së kushteve të 

kërkuara, autoriteti kontraktor zbaton penalitetet e parashikuara në kontratë, apo detyrimet, 

në mbështetje të nenin 62 të LPP-së, si më sipër cituar.  

 

Sa më sipër pretendimi i palës ankimuese qëndron. 

 

Përsa më sipër, në mbështetje të nenit 19/1 dhe vijues, të Ligjit Nr. 9643, datë 20.11.2006 

“Për Prokurimin Publik”, të ndryshuar dhe nenit 31 të Vendimit të Komisionit të 

Prokurimit Publik nr. 596/2018, datë 12.09.2018 “Për miratimin e rregullave “Për 

Organizimin dhe Funksionimin e Komisionit të Prokurimit Publik”, Komisioni i 

Prokurimit Publik,  njëzëri 

Vendos 

 

1. Të pranojë ankesën e paraqitur BOE ankimues “Avduli” shpk & “Bahas”  shpk për 

procedurën e prokurimit “Procedurë e Hapur”, me nr. REF-23058-05-21-2019, 

me objekt  “Rehabilitimi i kanalit ujites U.3-15  U.3-15/4 U.3-15/5 ne fshatin Fier 

i Ri Njesia Administrative Krutje”, me fond limit 15,152,568 leke pa tvsh, 

zhvilluar në datën 26.06.2019 nga autoriteti kontraktor, Ndermarrja e Pasurise 

Publike, Bashkia Lushnjë. 

 

2. Autoriteti kontraktor të anulojë vendimin e KVO-së mbi skualifikimin e bashkimit 

të operatorëve ekonomikë “Avduli” shpk & “Bahas” shpk duke e kualifikuar atë. 

 

3. Autoriteti kontraktor, brenda 10 ditëve, të vërë në dijeni Komisionin e Prokurimit 

Publik për zbatimin e vendimit, duke dokumentuar veprimet e kryera. 

 

4. Ngarkohet zyra e financës të bëjë kthimin e tarifës financiare të paguar nga 

bashkimi i operatorëve ekonomikë “Avduli”  shpk& “Bahas” shpk. 

 

5. Kopje e këtij vendimi i dërgohet për njoftim Agjencisë së Prokurimit Publik.  

 

Ky vendim hyn në fuqi menjëherë. 

 

Nr.1564 Protokolli; Datë 03.10.2019                        

KOMISIONI I PROKURIMIT PUBLIK 

 

                  Anëtar            Anëtar                    Anëtar 

    Vilma Zhupaj        Lindita Skeja      Merita Zeqaj 

 

 

  Kryetar 

         Evis Shurdha 

 

 

 

 

 

 

 


